
لهعهرهبییهوه:هێمنمهحمودحهسهن

)تیۆ ئەنجیلۆپۆڵوس( 27ی نیسانی 1935 لە )ئەسینا( لەدایكبووە. باوكی بازرگان بوو، ساڵی 1944 لە 
ڕۆژگاری لەشكركێشیی ئەڵمانیدا لەلایەن پارتی كۆمۆنیستی یۆنانییەوە تۆمەتبار کرا به  هاوكارینەكردنی 
حزب. )خێزانەكەی وەكو هەموو خێزانە یۆنانییەكانی سەردەمی جەنگ باری داراییان خراپبوو(، ئەوەبوو 

حوكمی لەسێدارەدانی درا، بەڵام توانیی هەڵبێت. 

تیۆ ئەنجیلۆپۆڵوس
دهرهێنهریگهورهیسینهمایی

كە جەنگی جیهانی هەڵگیرسا )تیۆ( منداڵ بوو، ساڵی 
1940 هێزەكانی ئیتاڵیا و پاشان ئەڵمانیا هاتنە ناو 
وڵاتەوە. بەهۆی ناجێگیریی بارودۆخ و هاتنی یەك 
و شەڕی  دیكتاتۆرییەكان  حكومەتە  یەكی  لەدوای 
ڕووبەڕووی  بەردەوام  وڵات  دوورودرێژەوە  ناوخۆیی 
لە  دەبوووە.  ئابووری  و  سیاسی  توندی  قەیرانی 
ئازاربەخشانە  بیرەوەرییە  لەو  زۆرێك  كۆتاییدا 
فیلمەكاندا خۆیان  لە  و  دەدۆزنەوە  ڕێگه ی خۆیان 
ڕووداوی  بیرەوەرییانە  لەو  یەكێك  دەبیننەوە، 
هۆیەكی  چەند  لەبەر  كە  باوكییەتی،  ونبوونی 
بۆ شوێنێكی  نەزانراو دەستگیركرا و دوورخرایەوە 
نادیار، كەس هیچی لەو بارەیه وە نەبیست، بۆیە بە 
مردوو لەقەڵەمدرا، هەروەك چۆن لەپڕ ونبوو دوای 

نۆ مانگ لەپڕ دەركەوتەوە.
چەپڕەو  نێوان  ناوخۆی  شەڕی  كۆتاییهاتنی  دوای 
تا  1946ەوە  لە  كە  یۆنان،  ناو  ڕاستڕەوەكانی  و 
خوێندنی  )ئەنجلۆپۆڵۆس(  كێشا،  درێژەی   1949
تەواوكرد و لە زانكۆی ئەسینا بڕوانامەی لە یاسادا 
خێزانەكەی  ئاواتی  شێوەیە  بەو  بەدەستهێنا، 

بەجێهێنا، كە لە چینی مامناوەند بوون. 
شیعر  نووسینی  دایە  دەستی  خوێندندا  كاتی  لە 
مۆركێكی  كە  نووسی،  هۆنراوەیەكی  چەند  و 
بوو،  كاریگەر  )بایرۆن(  بە  پێوەبوو،  ڕۆمانسییان 
دواتر بە دوو گەورە شاعیری یۆنانی زۆر كاریگەربوو، 
)كۆنستانتین  و  سیفیریس(  )جۆرج  ئەوانیش  كە 

كافافی( بوون. 
سەربازیی  زۆرملێی  خزمەتی   1960  -1959 ساڵی 
بۆ  كرد  سەفەری  1961دا  ساڵی  لە  تەواوكرد، 
لەسەر  )سۆربوون(  زانكۆی  لە  لەوێ  و  پاریس 
)ئەنترۆپۆلۆژیا(  شتراوس(  لیڤی  )كلۆد  دەستی 

مرۆڤناسیی خوێند.
ئەكادیمیای  بە  كرد  پەیوەندیی  ساڵێك  دوای    
بەهۆی  بەڵام  )ئیدیك(ەوە،  فەرنسی  سینەمای 
مامۆستاكاندا  لە  یەكێك  لەگەڵ  ناكۆكییەكەوە 
كارگێڕی ئەكادیمیا دەری كرد. بۆ قەرەبووكردنەوەی 
ئەو بێبەشبوونەی، كە تووشی بوو، بە هاوشێوەی 
)نەوەی شەپۆلی نوێی فەرەنسی( بۆ پەیداكردنی 
هۆڵەكانی  ناو  ڕێنیشاندەرێكی  وەك  خۆی  بژێویی 
بەو  دەكرد،  كاری  سەعات  چەندین  بۆ  سینەما 
وایكرد  ئەوەش  بینی،  فیلمی  سەدان  شێوەیە 
تیۆری  مەعریفەیەكی  و  سینەمایی  هۆشیارییەكی 

بەدەست بهێنێت. 
لە خولێكی ڕاهێنانی )جان روش(دا بەشداریی كرد، 
بواری  لە  دۆكیۆمێنته رییە  فیلمی  دەرهێنەری  كە 
ئەنترۆپۆلۆژیادا، بووە یاریدەدەری و لە چەند فیلمێكی 
لەبەرئەوەی كە  ئەكتەر دەركەوت.  سادەشدا وەك 
ئەو خۆی بەرهەمی ساڵانی شەستەكان بوو، شتێكی 
زۆری لە گیانی یاخیبوون و خواستی گۆڕینی جیهان 
پاریسی  قوتابیانی  شۆڕشگێڕییەكانی  پرەنسیپە  و 
هەڵمژی بوو، ئەو شۆڕشەی كە لە ساڵی 1968دا 
ڕادیكاڵییەكان  چەپە  كاتەدا  لەو  هێنا.  شكستی 
بەڵێنی دروستكردنی جیهانێكی نوێیان دەدا. دوای 
جیهانێكی  كۆنەكان  موحافیزكارە  گیانە  بەزاندنی 
ئەركی  دەبێت.  دروست  دادپەروەرانەتر  و  باشتر 
سەركەوتنی  پێناوی  لە  كە  چاكەخوازانە  هەموو 

شۆڕشدا خەبات بكەن. 
دوای  كە  شۆڕگێڕییەی  سیاسییە  ڕەوشە  ئەو 
پێكرد  هەستی  یۆنان  لە  فەرەنسا  لە  گەڕانەوەی 
بیروباوەڕانەی  و  پرەنسیپ  بەو  زیاتر  كە  دا  هانی 
و  سووربێت  لەسەریان  و  پابەندبێت  خۆی 

ئهزموون

بكات.  پێ  كاریان  یاخود  جێبەجێ  هەوڵبدات 
ساڵی 1964 لە كۆبوونەوەیەكی جەماوەریی فراوانی 
كوتەكی  ئەوەبوو  كرد،  بەشداریی  چەپەكاندا 
لە  دا  بڕیاری  كات  ئەو  بەركەوت.  پۆلیسێكی 
سینەمایی  ڕەخنەگرێكی  وەك  و  بمێنێتەوە  یۆنان 
)گۆڕانی  ناوی  كە  چەپەكاندا  ڕۆژنامەیەكی  لە 
دیموكراسیە( بۆ ماوەی سێ ساڵ لە 1967-1964 
كار بكات. دواتر بە فەرمانێكی دەسەڵاتی سەربازیی 
كودەتایەكی سەربازی دەستی  بە  كە  دیكتاتۆری، 
بەسەر حوكمدا گرت، نووسینگەی ڕۆژنامەكە داخراو 
ڕۆژنامەكەش قەدەغەكرا، ئەو دەسەڵاتە سەربازییە 
ئامرازەكانی  سەر  خستە  توندی  سانسۆرێكی 

پەیوەندیكردن. 
)ئەنجلۆپۆڵوس( لەگەڵ چەندین سینەماكاری تردا، 
كە دواتر شەپۆلی نوێی سینەمای یۆنانیان پێكهێنا، 

گردبوونەوەیەكی سینەمایی دروستكرد. 
ساڵی 1965 كاری لەسەر كورتە فیلمێك كرد، بەڵام 
تەواوی نەكرد. دوای سێ ساڵ كورتە فیلمێكی بە 
كە  تەواوكرد،  ڕادیۆیی(  )پرۆگرامێكی  ناونیشانی 

بریتییە لە جنێوفرۆشیی پرۆگرامێكی ڕادیۆیی. 
لە  برۆكسل  زانكۆكانی  لە  یەكێك  لە  ساڵی 1955 
بڕوانامەی دكتۆرای فەخریی پێ بەخشرا.   بەلژیكا 
لە  نانت  زانكۆكانی  لە  یەكێك  لە   1999 ساڵی 

فەرەنسا دكتۆرای فەخریی پێ بەخشرا. 
ئەنجیلۆپۆڵۆس دەڵێت: باوكم پیاوێكی هێمن و باش 
بوو. دایكم وەك دیكتاتۆرێكی نەرمونیان كاروباری 
هەبوو.  دوكانێكی  باوكم  بەڕێوەدەبرد.  خێزانەكەی 
دایكم ژنێكی سادەی ماڵەوە بوو، خۆشگوزەرانی و 

دڵخۆشیی منداڵەكانی لا گرنگبوو. 
لەلایەن  بوو،  لیبراڵ  كەسێكی  لەبەرئەوەی  باوكم 

ئەوەبوو  بوو،  گومان  جێگەی  كۆمۆنیستەكانەوە 
هەر لەسەر دەستی پیاوەكانیشیان دەستگیركرا. لە 
ڕاستیدا ئەو كەسەی كە دەستگیری كرد، ئەندامێكی 
ئێمەش  خێزانەكەی  چونكە  بوو،  خێزانەكەمان 
وەكو هەموو خێزانەكانی تری وڵات بووبوو بە دوو 
كۆمۆنیست.  بەشێكی  و  لیبراڵ  بەشێكی  بەشەوە. 
لەبارەیەوە  شتێكمان  هیچ  ونبوو،  باوكم  لەپڕ 
نەبیست. بۆ چەندین مانگ لە ئێمە دووربوو، هیچ 
لە  شوێنێك  لە  نەدەزانی،  بارەیەوە  لە  شتێكمان 
ناوەڕاستی یۆنان دەستبەسەر بوو. كە ئازادیان كرد 
پێویست بوو بە پێی خۆی بگەڕێتەوە بۆ ماڵەوە. 

پێویست بوو نیوەی وڵات بەپێ ببڕێت.
بەرەو  بینیم  شەقامه كەوە  كۆتایی  لە  كە  بیرمە 
ڕوومان دێت. ئەو كاتە من لەگەڵ منداڵەكانی تردا 
لەسەر جادەكە یاریمان دەكرد، بە هێواشی بەرەو 
بانگی  و  ماڵەوە  بوو  ڕامكردەوە  دەهات.  ڕومان 
دایكمم كرد. دایكم چاوەڕێی ئەوەی نەكرد كە باوكم 
بێتە ماڵەوە، خێرا ڕایكردە دەرەوە و چووە سەر 

جادەكە، بینی و باوەشی پێداكرد.
گەورە  هەڵچوونێكی  تووشی  ماڵەوە  چووینە  كە 
بووین، تەنانەت یەك وشە لە دەممان نەهاتە دەرەوە. 
بە  خوارد،  شۆربامان  و  دانیشتین  مێزەكە  لەسەر 
بێدەنگی سەیری یەكتریمان دەكرد، حەزمان دەكرد 
بێتە  فرمێسكەكانمان  نەمانهێشت  بەڵام  بگریین، 
فیلمم  یەكەمین  سەرەتای  دیمەنی  ئەوە  خوارەوە. 

بوو، بە ناونیشانی )ئاوەدانكردنەوە(.
بۆ  كە  بیرمە  لە  بەڵام  نییە،  بیر  سەرەتاكانم  من 
یەكەم جار لە سەردەمی جه نگی ناوخۆدا لە ئەسینا 
لە كۆتایی ساڵی 1944دا دەستم دایە نووسین، ئەوە 
ئەو ماوەیە كە ناومان ناوە )دێسەمبەری سوور(.

لەبەرئەوەی باوکم  
كەسێكی لیبراڵ 
بوو، لەلایەن 
كۆمۆنیستەكانەوە 
جێگەی گومان 
بوو، ئەوەبوو هەر 
لەسەر دەستی 
پیاوەكانیشیان 
دەستگیركرا. 
لە ڕاستیدا 
ئەو كەسەی 
كە دەستگیری 
كرد، ئەندامێكی 
خێزانەكەمان 
بوو، چونكە 
خێزانەكەی 
ئێمەش 
وەكو هەموو 
خێزانەكانی تری 
وڵات بووبوو بە 
دوو بەشەوە. 

کهمنداڵبوومهەندێجار
خۆمدەكردبەنەخۆش،بۆئەوەیلەماڵەوە
بمێنمەوەو)برایانیكارامازۆڤ(بخوێنمەوە

وردەوردە  ئامادەیی،  خوێندنی  تەواوكردنی  دوای 
ئەو  و  سینەمام  خولیای  من  كە  كرد  بەوە  دركم 
ڕۆژ  درێژایی  بە  دەكات.  داگیرم  خەریكە  خولیایە 
فیلمە  كە  سینەمایانه ی  هۆڵی  ئەو  بۆ  دەچووم 
پۆلیسییەكانیان نمایش دەكرد، من شەیدای بینینی 
فیلمە  كە  ئاساییشە  شتێكی  بووم.  فیلمانە  ئەو 
كلاسیكییەكانی وەك فیلمەكانی )جۆن هیوستن و 
هەوارد هۆكس و واڵش و پۆلانسكی( لە سەرووی 
لیستی فیلمە باشەكانەوە بن. بەڵام یەكەم فیلم كە 
بینیم، فیلمێكی )مایكل كۆرتیز( بوو بە ناونیشانی 
)فریشتەكان لەگەڵ پیاوە پییسەكان(. تا ئێستاش 
كاجنی(ی  )جەیمس  كە  لەبیرە  دیمەنەم  ئەو 
بۆ  دەبرێت  كارەباییەكە  كورسییە  بەرەو  ئەكتەر 
جێبەجێكردنی حوكمی لەسێدارەدانی. سێبەرەكان 
لەسەر دیوارەكە بوون، )كاجنی(ش هاواری دەكرد: 

نامەوێت بمرم.
كە ئەو فیلمەم بینی، تەمەنم نۆ یا دە ساڵ بوو. 
لەوانەشە هەر ئەوەبێت كە وای كردبێت تا ئەمڕۆ 
بم،  پشكنین  و  لێكۆڵینەوە  چیرۆكەكانی  شەیدای 

ئیتر چ بە فیلم بێت یا ڕۆمان. 
كە منداڵ بووم، هەموو ئەو ڕۆمانانەم دەخوێندەوە 
كە وەردەگێڕدرانە سەر زمانی یۆنانی. دواتر پاش 
بووم،  فەرەنسی  زمانی  فێری  بەباشی  كە  ئەوەی 
ڕۆمانەكانم بە زمانی فەرەنسی دەخوێندەوە. زیاتر 
هەندێ جار خۆم  بوو،  لە )دۆستۆیڤسكی(  حەزم 
دەكرد بە نەخۆش، بۆ ئەوەی لە ماڵەوە بمێنمەوەو 
)برایانی كارامازۆڤ( بخوێنمەوە. هەروەها حەزیشم 
لە بەرهەمەكانی )تۆلستۆی( و )چیخۆف( و هەموو 
ئەدەبی ڕووسی بوو. ئەوانە كاریگەرییەكی زۆریان 
تێكردم. نابێت )ستەندال(یشمان بیربچێت، هەستم 

لە  زیاتر  فەرەنسییەكاندا،  نووسەرە  نێو  لە  كرد 
)ستەندال(ەوە نزیكم. پاش ماوەیەك بە )سارتەر 

و كامۆ( ئاشنا بووم.
لە سەرەتادا حەزم لە مۆزیكی )مۆتزارت(بوو، وەك 
هەر كەسێكی تر كە حەزی لە مۆزیكی كلاسیكییە، 
پاشان  مۆزیكەكەی،  دەگەیتە  ئاسانی  بە  چونكە 
ئاشنای هەموو ئاوازدارەكانی تر بووم، تا گەیشتمە 

)باخ و ڤیڤاڵدی(. 
تەواوبكەم،  خوێندن  بەرلەوەی  دەخوێند،  یاسام 
یاسا  لە خوێندنی  وازم  داو  كۆتایی خۆمم  بڕیاری 
هێنا. پێشتر گومانم هەبوو، هیچ ڕۆژێك لە ڕۆژان 
حەزم نەكردبوو ببم بە پارێزەر، بەڵكو ئەوە حەزی 
كەسوكارم بوو. گەیشتمە قۆناغێك كە پێویستبوو 
كە  دەشمزانی  بدەم،  لەوبارەیەوە  بڕیارێك  خۆم 
سەرجەم ئەندامانی خێزانەكەم لە دژی ئەو بڕیارەم 
نووسینگەیەكی  بوو،  پارێزەر  مامم  دەوەستنەوە. 
میراتگرێكی  هیچ  لەبەرئەوەی  هەبوو،  تایبەتی 
كاروباری  كە  دەستنیشانكردبوو  منیان  نەبوو، 
لەوە  پشتم  من  بەڵام  بەڕێوەببەم،  نووسینگەكەی 
كرد. لێرەدا پێویستە ئاماژە بە شتێكی تر بدەم، 
وابزانم لەو كاتەدا ئەو ڕووداوەی كە زیاتر لە هەر 
خوشكەكەم  مردنی  تێكردم،  كاری  تر  شتێكی 
بوو، كە تەمەنی 11 ساڵ بوو. ئەگەر ئەو ڕووداوە 
كە  بدایە،  ڕێبازە  بەو  درێژەم  لەوانەیە  نەبوایە 
وا  كەسوكارم  بۆم.  كردبووم  دیارییان  كەسوكارم 
و  ئاسایین  دەورووبەردا  لەگەڵ  كە  دەردەكەوتن 
خۆیان گونجاندووە، بەڵام كاتێك خوشكەكەم مرد، 
مەینەتی كەوتە نێوانمانەوە و خەم و پەژارە باڵی 
بەسەر ماڵماندا كێشا. دایكم بۆ چەندین مانگ گریا، 

بۆ ساڵانێكی زۆر جلی ڕەشی پۆشی. 

ئهزموون

هاوڕێكانم بە پلەی یەكەم گرنگییان بە ئەستێرەكان 
ئاڤا  و  پاوەر  تایرۆن  و  فلین  ئایرۆل  وەكو  دەدا، 
گارنەر، من بە پێچەوانەی ئەوانەوە هەمیشە گرنگیم 
بە ناوی ئەو كەسە دەدا كە ئیمزای لەسەر فیلمەكە 
دەردەكەوت، مەبەستم دەرهێنەرەكەیە. هۆشیارانە 
كە  بوو  فیلمەكە  داهێنەری  بەڵكو  نەدەكرد،  وام 
فیلمەكان  زۆربەی  بێگومان  ڕادەكێشام.  سەرنجی 

ئەمریكی بوون. 
فیلمە  لە  حەزم  پۆلیسییەكانیشدا  فیلمە  پاڵ  لە 
لەگەڵ  بوو،  سەرسوڕهێنەرەكان  ئاهەنگئامێزە 
ماوەیەك  پاش  كازان(یشدا.  )ئیلیان  فیلمەكانی 
شانبەشانی  فەرەنسی  نوێی  شەپۆلی  فیلمەكانی 
یەكەمین فیلمی )گۆدار و ئالان رینێ( دەركەوتن. 
زۆر  كە  شتەی  ئەو  بوو.  دڵ  بە  زۆر  )گۆدار(م 
و  یاسا  هەڵگێڕانەوەی  شێوازی  كردم،  سەرسامی 

ڕێسا باوەكانی سینەما بوو. 
هەبێت  مەبەستێكم  هیچ  ئەوەی  بەبێ  وردەوردە 
هیچ  بە  گرنگیم  زانكۆ  لە  و  سینەما  كردە  ڕووم 
خولێكی  لە  دا  هەوڵم  نەدا.  دەورووبەرم  شتێكی 
ئەوكات  بەڵام  بكەم،  بەشداری  ڕاهێنانی سینەمادا 
زۆر شەرمن بووم، لەلایەكی تریشەوە كەشوهەوای 
خولەكەم بەدڵ نەبوو. ئەوكاتە هەر شتێك لە بارەی 
سینەماوە بڵاوبكرایەتەوە و هەر شتێكم بەردەست 
فەرهەنگەكانی  وەكو  دەمخوێندەوە.  بكەوتایە 
مێژووی  لەبارەی  كتێبەكەی  و  سادۆل(  )جۆرج 

سینەماوە، كە وەرگێڕدراوەتە سەر زمانی یۆنانی.
ماوەیەك  ناچاربوو  كەوت،  نەخۆش  باوكم  كاتێك 
لەسەر جێگا بكەوێت، ئەوە پاساوێكی باشبوو بۆ 
ئەوەی واز لە خوێندن بهێنم و خزمەتی سەربازی 
بەسەرم  لە سەربازیدا  كە  دوو ساڵەی  ئەو  بكەم. 

ماوەیەدا  لەو  بوو،  زۆر سەرنجڕاكێش  من  بۆ  برد، 
بووم كە  ڕێپێدراو  تایبەتم پێ سپێردرا،  ئەركێكی 
سەربازی  خزمەتی  ڕێوشوێنەكانی  سەرپەرشتیی 
بكەم، لەبەرئەوە پێویستبوو سەفەر بۆ ناوچەكانی 
ئەوە  تازەكان.  سەربازە  بینینی  بۆ  بكەم،  یۆنان 
یەكەمین جار بوو لە ژیانمدا هەلێكی وا بەنرخم بۆ 
هەڵكەوێت و لە شوێنێكەوە سەفەر بكەم بۆ شوێنێكی 
كە  پایتەخت،  ئەسینای  لە  جگە  كاتەدا  لەو  تر. 
لەدایكبوونم بوو، شارەزای هیچ شوێنێكی  شوێنی 
تر نەبووم. ئەو سەردەمە كاتێكی زۆرم هەبوو بۆ 
نووسین و خوێندنەوە و خۆئامادەكردن بۆ سەفەر.

فیلم  دەمەوێت  من  كە  دیاربوو  ئاشكرا  بە 
بەرهەمبهێنم. کاتێک خزمەتی سەربازیم تەواوكرد، 
هاوڕێكانم كۆكردەوە و پێم ڕاگەیاندن دەمەوێت بچم 
ئەوەندەم  بەڵام  سینەما،  خوێندنی  بۆ  پاریس  بۆ 
و  سەفەر  خەرجییەكانی  بەشی  كە  نییە  پارە 
خوێندنم بكات. هاوڕێكانم هەریەكەو لەلایەن خۆیە 
پارەی بلیتی شەمەندەفەرەیان بۆ كۆكردمەوە. بە 
لە  خۆشبەختانە  كرد،  سەفەرم  بەتاڵەوە  گیرفانی 
كە  گەیشتم،  كەسێك  بە  شەمەندەفەرەكەدا  ناو 
پێشنیاری بۆ كردم لە ماڵی مامی بمێنمەوە، بەڵام 

تەنیا بۆ یەك شەو. 
ڕۆژی دواتر چووم بۆ ئەو ئەدرێسەی كە مامۆستای 
زمانی فەرەنسی لە ئەسینا پێی دابووم. شوێنەكە 
لە دەرەوەی پاریس بوو، نزیكەی 10 كیلۆمەترێك لە 
وێستگەی )ئەندەرگراوند(ەوە دووربوو. خانوویەكی 
بچوك بوو، كە مامۆستا پێش ڕۆیشتنی بۆ ئەسینا 

تێیدا دەژیا.
لای  بۆ  چووم  خێرا  بووم،  جێگیر  لەوێ  كە  هەر 
)ئیلیانس فرانسیز(، بۆ ئەوەی كەمێك فەره نسییەكەم 

هاوڕێكانم بە 
پلەی یەكەم 
گرنگییان بە 
ئەستێرەكان 
دەدا، وەكو 
ئایرۆل فلین و 
تایرۆن پاوەر و 
ئاڤا گارنەر، من 
بە پێچەوانەی 
ئەوانەوە 
هەمیشە گرنگیم 
بە ناوی ئەو 
كەسە دەدا 
كە ئیمزای 
لەسەر فیلمەكە 
دەردەكەوت، 
مەبەستم 
دەرهێنەرەكەیە. 
هۆشیارانە وام 
نەدەكرد، بەڵكو 
داهێنەری 
فیلمەكە بوو 
كە سەرنجی 
ڕادەكێشام.

)گۆدار(مزۆربەدڵبوو.
ئەوشتەیكەزۆرسەرسامیكردم،شێوازی
هەڵگێڕانەوەییاساوڕێساباوەكانیسینەمابوو

باش بكەم، دواتر وەك خوێندكارەكانی تر كەوتمە 
بۆ دۆزینەوەی كارێك: پاسەوانێكی شەوان  گەڕان 
ماوەیەك  پاش  بێت.  كارێك  هەر  ئوتێلێكدا..  لە 
دیبلۆماتكارێكی یۆنانی بەزەیی پێمدا هاتەوە، ئەو 
كارێكی  خوێندبووه وە،  هۆنراوەكانمی  لە  هەندێك 
بۆ پەیداكردم و لە بەشی ناوخۆی خوێندكارانیش 

ژوورێكی بۆ دۆزیمەوە.
ڕاستەقینەم  ئامانجی  بەڵام  خوێند،  ئەدەبم  من 
سینەما  پەیمانگه ی  لە  بوو.  سینەما  خوێندنی 
)ئیدیك( خوێندنم تەواو نەكرد، هەر پێش كۆتایی 
ساڵی یەكەم دەركرام، گوایە بە ڕێكی دەوام ناكەم. 
وەرگیرابووم  پەیمانگه یە  لەو  من  ڕاستیشدا  لە 
و  فیزیا  وانەی  هەردوو  لە  نمرەكانم  هەرچەندە 
ماتماتیكدا جێگەی سەرنج نەبوون و شتێكی ئەوتۆ 
و  هونەر  و  مێژوو  وانەكانی  لە  كەچی  نەبوون، 

ئەدەبدا بەرزترین نمرەم دەهێنا. 
كاتێك لە پەیمانگه  دەستمان بە وێنەگرتنی یەكەم 
كارمان كرد، هاوڕێ و هاوپۆلەكانم لەو بڕوایەدابوون 
كە فیلمەكانی من باشترین فیلمن. ناویان لێ نام 
)ئالان رینێی نوێ(، دەستخۆشییان لێ كردم و زۆر 
ستایشیان كردم، ئەوەش وای لێ كردم شانازی بە 
خۆمەوە بكەم و لەخۆم بایی ببم. وا هەڵسوكەوتم 
دەكرد كە من فیلمسازێكی ددانپێدانراو و لێهاتووم. 
بەڵام مامۆستاكانم ئەو ڕەفتارەیان زۆر بەدڵ نەبوو. 
پەیڕەوێكی  كە  دەكردین  لێ  ئەوەیان  چاوەڕێی 
دەستنیشانكراو  ڕێوشوێنێكی  كۆمەڵە  و  دیاریكراو 
بگرینە بەر، ئەو شتەش لەگەڵ میزاج و بیروباوەڕمدا 

یەكی نەدەگرتەوە و بە پێویستم نەدەزانی. 
وێنەگرتن  سیناریۆیەكی  كرا  لێ  داوامان  ڕۆژێكیان 
بەیانییە  ئەو  ئامادەبكەین.  كورت  بابەتێكی  بۆ 

پۆلەوه و  ناو  چوومە  پەیمانگه ،  بۆ  هاتم  درەنگ 
داوای  دواتر  دواكەوتنم،  بۆ  كرد  لێبووردنم  داوای 
خوێندكارەكان  چركەساتەدا  لەو  كرد.  جگەرەیەكم 
واقیان وڕما، چونكە لەو سەردەمەدا جگەڕەكێشان 
لە ناو پۆلدا قەدەغەبوو. دوای دوودڵییەك، یەكێك 
لە هاوپۆلەكانم جگەرەیەكی پێشكەشكردم و منیش 
دامگیرساند، تەباشیرەكەم هەڵگرت و لەسەر تەختە 

ڕەشەكە بازنەیەكم كێشا.
مامۆستا سەیری كردم و وتی: ئەوە چییە؟ 

وتم: ئەوە سیناریۆی وێنەگرتنەكەیە.
پرسیی: مەبەستت چییە؟.

بۆم ڕوونكردەوە كە ئەوە گرتەیەكی پانۆرامیی 360 
پلەیە.

بە ڕەقی چاوی تێبڕیم و وتی: وابزانم تۆ بۆ ئەوە 
لێرەیت كە فێرببیت.

وتم: نەخێر، من لێرەم بۆ ئەوەی ئەزموون بكەم. 
تاقی  ئەوە  پەیمانگه   لە  نەتوانن  ئێوە  ئەگەر 

بكەنەوە، لە كوێ دەتوانن تاقیی بكەنەوە؟
بە ڕوومدا تەقییەوە و وتی: باشتر وایە بگەڕێیتەوە 
تاقی  لەوێ  خۆت  بلیمەتییەی  ئەم  و  یۆنان  بۆ 

بكەیتەوە.
پۆلەكەم بەجێهێشت و دواتر زانیم كە چووە بۆ لای 
بەڕێوەبەر و سكاڵایەكی لە دژی من بەرزكردووه تەوەو 
وتوویەتی یان من لەم پەیمانگه یە ده بم یان ئه و. 

پیشانی  و  دروستکرد  ترم  فیلمێكی  كورتە 
چەپڵەلێدانەوە  بە  هەموویان  دا،  خوێندكارەكانم 
هەستانە سەرپێی و دەستخۆشییان لێ كردم، بەڵام 
مامۆستاكەم وازی لە که لله ڕەقییەكەی خۆی نەهێنا 
و وتی: دەزانم ئێوە چەپڵە بۆ فیلمەكە لێنادەن، 

بەڵكو گاڵتە بە من دەكەن. 

ئهزموون

بەڕێوەبەرەكە بانگی كردم بۆ نووسینگەكەی خۆی و 
پێی ڕاگەیاندم ئاستی پێگەیشتنم زۆر لەوە بەرزترە 
كە خوێندكارانی پەیمانگەكە لێی تێبگەن. درێژەی بە 
قسەكانی داو وتی: من دەزانم كە تۆ دەتەوێت خێرا 
فیلمەكانت دروست بكەیت. بەدڵنیاییەوە ناتوانیت 
لەگەڵمان بمێنیتەوە، بەڵام با ئامۆژگارییەكت بكەم، 
بە فیلمێكی درامیی درێژ دەست پێ مەكە، سەرەتا 

كورتە فیلم تاقی بكەرەوە.
كەس  چەندین  بەجێهێشت،  پەیمانگه كەم  كە 
و  ڕه خنەگر  نێویشیاندا  لە  دا،  پیشان  ناڕەزاییان 
پەیمانگه كە  لە  كە  سادۆل(،  )جۆرج  مێژوونووس 
وانەی دەوتەوە، لەگەڵ ژمارەیەك مامۆستای تردا، 
كە بە باشترین خوێندكاری خۆیان دادەنام. زۆرێك 
لە خوێندكارەكانیش ناڕەزاییان دەربڕی، بەڵام بێ 

سوود بوو. 
)جان  دەرهێنەر  كە  كرد  خولێكدا  لە  بەشداریم 
روش( بەڕێوەی دەبرد، هەوڵی دەدا تەكنیكەكانی 
بكات،  بەشداربووان  فێری  ڕاستەقینە(  )سینەمای 
پێی  كە  دۆكیۆمێنته رییەیە  جۆرە  ئەو  ئەوەش 
بەناوبانگ بوو، بە سەرپەرشتیی ئەو چەندین فیلمی 
دۆكیۆمێنته ریم ئەنجام دا. لەو خولەدا فێریان كردین 
چۆن بتوانین بەكاربهێنین، چۆن لە كاتی وێنەگرتندا 
هەناسەی پێبدەین، چۆن لەگەڵیدا بووەستین، چۆن 
بە هێواشی لەسەر ئەژنۆ دابنیشین. پێویست بوو 
بوو  پێویست  بكەین،  ڕاهێنان  ئاوێنەدا  لەبەردەم 
دروستی  بە  شتێك  هەموو  ئێمە  كە  بین  دڵنیا 
كارە  ئەو  كە  بنێم  بەوەدا  ددان  دەبێت  دەكەین. 

شتێكی سەرنجڕاكێش بوو.
دواتر بڕیام دا لەسەر خەرجیی خۆم فیلمێك دروست 
بكەم. پەیوەندیم بە ژمارەیەك لە خوێندكارەكانی 

پێشووی )ئیدیك(ەوە كرد، هەریەكەوە بە پسپۆڕیی 
تەكنیكی سینەمادا، هاوڕێیەكیشم  بواری  لە  خۆی 
بكڕێت.  بۆ  خاوم  فیلمی  ئامادەبوو  كە  دۆزییەوە 
ئەو  جێبەجێكردنی  بە  كرد  دەستمان  بەیەكەوە 
نا )ڕەش و سپی(. بە كامێرای  ناوم  فیلمەی كە 
كەسێكەوەیە  بارەی  لە  گرت.  وێنەمان  ملیم   16
كە لە هەموو لایەكی پاریسەوە ڕاوی دەنێن. بەڵام 
پارەی شۆردنەوە و چاپكردنی فیلمەكەمان نەبوو.

بۆ ماوەیەك لە هۆڵی سینەماتیكی فەرەنسی وەك 
ڕێنیشاندەرێك كارم دەكرد، پێویستم بە پارە بوو، 
هەروەها  دەكرد،  كارەم  ئەو  ئەوەش  لەبەر  هەر 
لەوێ  كە  جیهانییانەش  فیلمە  ئەو  بینینی  لەبەرە 
نمایش دەكران. وابزانم لەو ماوەیەدا هەرچی فیلم 

هەبوو بینیم. واتە مێژووی هەموو سینەما. 
لام  بوو،  لێیان  حەزم  زۆر  كە  فیلمانەی  ئەو 
وەك  دەرهێنەرانی  ئاراستەی  بە  بووبوون.  جێگیر 
)ئایزنشتاین( نا، بەڵكو بە ئاراستەی كەسانی وەك 
)مۆرنۆ(، چ لە ڕێگەی فیلمی )پێكەنینی گەورە( 
هەروەها كەسێكی وەك  بێت،  یا )ڕۆژهەڵات(یەوە 
)ئۆرسۆن وێلز( كە لە ڕێگەی كامێراوە فیلمەكانی 
دروست دەكات، لەگەڵ )رینوار(دا، كە بەشێوەیەكی 
قوڵ چیرۆكەكان بەكاردەهێنیت، بێگومان فیلمێكی 
)كارل درایەر(یش هەیە بە ناوی )وشە(وه ، هەروەها 
فیلمی )میزۆجۆشی(. لە بیرمە كە چەندین فیلمی 
)میزۆجۆشی(یم بە بێ وەرگێڕان بینیوە، تەنیا چێژم 
لە وێنەكان وەردەگرت. هەروەها )ئەنتۆنیۆنی(یش 
هەبوو بە گرتە درێژەكانییەوە، كە جێگەی سەرنجن 
و كەمێك لەوە درێژتر بوو، كە مرۆڤ بواری ئەوەی 
هەبێت هەناسەیەك هەڵبكێشێت. لە ڕاستیدا لەگەڵ 
و  ئاسودەیی  بە  هەستم  سینەمایەدا  جۆرە  ئەو 

كە پەیمانگه كەم 
بەجێهێشت، 
چەندین كەس 
ناڕەزاییان 
پیشان دا، 
لە نێویشیاندا 
ڕه خنەگر و 
مێژوونووس 
)جۆرج 
سادۆل(، كە 
لە پەیمانگه كە 
وانەی دەوتەوە، 
لەگەڵ ژمارەیەك 
مامۆستای تردا، 
كە بە باشترین 
خوێندكاری 
خۆیان دادەنام. 
زۆرێك لە 
خوێندكارەكانیش 
ناڕەزاییان 
دەربڕی، بەڵام 
بێ سوود بوو

لهپهیمانگهواهەڵسوكەوتمدەكردكەمن
فیلمسازێكیددانپێدانراوولێهاتووم،بەڵام
مامۆستاكانمئەوڕەفتارەیانزۆربەدڵنەبوو

دڵنیاییەكی زۆر كرد.
حەزم  كە  وێلز(  )ئۆرسۆن  فیلمانەی  لەو  یەكێك 
بنەماڵەی  مەزنەكانی  )پیاوە  فیلمی  لێیەتی 
فیلمی  سەرەتای  دیمەنی  لەگەڵ  ئیمبەرسۆن(ە، 
فیلمەكانی  بینینی  لە  )شوێندەستی شەڕخوازی(. 
كەسێكی وەك )ستانلی كۆبریك(دا هیچ كێشەیەكم 
لە  باشەكە  شتە  دەرهێنەر،  وەك  بەڵام  نییە، 

شوێنێكی ترە.
ئەو  و  روشد(دا  )جان  لەگەڵ  خولە  ئەو  دوای 
ئەسینا،  بۆ  گەڕامەوە  نەكرا،  تەواو  كە  فیلمەی 
نەمساوییەی  كچە  ئەو  و  كەسوكارم  بینینی  بۆ 
هەبوو.  لەگەڵی  خۆشەویستیم  پەیوەندییەكی  كە 
ئەو لە زیوریخ دەژیا و كارمەندی ناو فڕۆكە بوو. 
هەروا لە خۆمانەوە لەسەر ئەوە ڕێككەوتبووین كە 
خێرا هاوسەرگیری بكەین، بڕیار وابوو لە ڕۆژێكی 
ببینین. من حەزم  یەكتری  ئەسینا  لە  دیاریكراودا 
لەو بیرۆكەیە نەبوو كە چاوەڕوان بم تا دێت، لەبەر 
و  وێنەكێش  هاوڕێیانی  هەندێ  لای  چوومە  ئەوە 
بەسەربردنی  بۆ  بۆ )مینۆكۆس(،  لەگەڵیان چووم 
ئامادەكارییەكانی  و  بینین  وادەی  ڕۆژێك.  چەند 
هاوسەرگیریم بە تەواوی لەبیرچووه وە. دواتر زانیم 
دەرەوەی  لە  بەوجۆرە  نەهاتووە.  كچەكەش  كە 
و  یەكەمین  ئەوە  مامەوە.  هاوسەرگیری  بازنەی 
هاوسەرگیری  مەسەلەی  كە  بوو  جار  دواهەمین 

بەسەر خۆمدا بسەپێنم.
دەژیم،  ژنێكدا  لەگەڵ  دەمێكە  من  ڕاستیدا  لە 
بەیەكەوە  بچوكمان  خێزانێكی  و  دەوێت  خۆشم 
هاوسەری  ئەوەی  بەبێ  بەڵام  دروستكردووە، 

یەكتری بین. 
پاریس  لە  بووم:  دوودڵ  پاریس،  بۆ  گەڕامەوە 

بمێنمەوە و كار بكەم؟ چەند بژارێكم لە بەردەمدا 
بوو، هەلی ئەوەم هەبوو كە فیلمەكانم دروست بكەم 
و ڕێبازی هونەریی خۆم لەوێ بەهێز بكەم، پێشنیاری 
یاریدەدەری  فیلمێكدا  لە چەند  بۆ كرا، كە  ئەوەم 
دەرهێنان بم، لەسەر شاشەش چەند ڕۆڵێكی بچوكم 
ئەسینا.  بۆ  بگەڕێمەوە  بوو  پێویست  بەڵام  بینی. 
بە تەواوی نازانم چ شتێك وای لێكردم بگەڕێمەوە، 
دوای چەند  بێت.  هۆیەكی خێزانی  لەوانەیە چەند 
بەسەر  دەستیان  سەربازییەكان  هێزە  ساڵێك، 
بەهۆی  زانكۆ  كاتە  ئەو  گرت،  یۆناندا  دەسەڵاتی 

خۆپیشاندان و یاخیبوونەوە لە هەڵقوڵاندابوو.
لە ڕێگەی گەڕانەوە لە فڕۆكەخانەوە و لە شوێنێكی 
ئۆتۆمبیلەوە،  ڕێگەی  گیرانی  بەهۆی  دیاریكراودا، 
ناچاربووم لە تاكسییەكە دابەزم و بەپێ بڕۆم. لەپڕ 
خۆم لە ناو خۆپیشاندانێكی خوێندكاراندا بینییەوە. 
بەسەر  دایان  پۆلیس  پیاوانی  كەمێك  پاش 
هەرچییەك  كوتەكەكانیان  بە  و  خۆپیشاندەراندا 
بكەوتایەتە بەردەستیان دایان دەپڵوسی. یەكێكیان 
و  زەوی  سەر  كەوتمە  و  پێداكێشام  كوتەكێكی 
چاویلكەكەم شكا، بە زەحمەت گەیشتمەوە ماڵەوە، 

دەموچاوم خوێناوی بوو، هەموو لەشم دەلەرزی.
هاوڕێم  ماركیتاكی(ی  )تۆنیا  ڕۆژە  ئەو  ئێوارەی 
دەرهێنەرێكی  كچە  ئەویش  كردم،  بۆ  تەلەفۆنی 
خوێندنی  )ئیدیك(  پەیمانگه ی  لە  و  سینەماییە 
لە  یەكێك  لە  كاتە  ئەو  تەواوكردووە،  سینەمای 
ڕۆژنامە چەپەكاندا كە ناوی )گۆڕانی دیموكراسی( 
بوو لە بارەی سینەماوە بابەتی دەنووسی. لەبارەی 
دواتر  كردم،  لێ  پرسیاری  دواڕۆژمەوە  پلانەكانی 
ئەسینا  لە  ئەگەر  كردم،  بۆ  ئەوەی  پێشنیاری 
بمێنمەوە لە بواری ڕەخنەی سینەماییدا بابەت بۆ 

ئهزموون

ئەو ڕۆژنامەیە بنووسم. خۆشم سەرم لەوە سوڕما 
كە خێرا بێ هیچ دوودڵییەك ڕازی بووم. 

وابزانم هەڵوێستەكە دەرەنجامی ئەو شۆكە بوو كە 
لە  و  بمێنمەوە  دا  بڕیارم  بوو.  تووشم  ڕۆژە  ئەو 
ڕووداوەكانی وڵاتەكەم تێبگەم. لەپڕ ئەو یۆنانەی كە 
من لەبیرم چووبووه وە، دیسان هاتەوە ناو مێشكم. 
ئیتر لەو ڕۆژە بەدواوە نەمتوانی بەجێی بهێڵم. سێ 
تا  1964ەوە  لە  كرد،  كارم  ڕۆژنامەیە  لەو  ساڵ 
1967، تا ئەو ڕۆژەی كە كۆلۆنێلەكان كودەتایەكی 
سەربازییان ئەنجام دا و پۆلیسی سەربازییان نارد 
بۆ داخستنی نووسینگەكان و دەستگیركردنمان. بە 

ڕێكەوت ئەو كاتە من لە ڕۆژنامەكە نەبووم.
كاتێك لە ڕۆژنامەكە بووم، )فاجیلیس(ی مۆزیسیان 
فیلمی )گالیسكەكانی  ئاوازی  دانانی  بە  دواتر  كە 
ئەو  كردم.  بۆ  تەلەفۆنی  دەركرد،  ناوبانگی  ئاگر( 
كاتە لەگەڵ هاوڕێكانیدا تیپێكی مۆزیکی بە ناوی 
فودارە  كۆنی  ئامێرێكی  ناوی  كە  )فۆرمینكس( 
یا  بەرهه مهێنەر  سەرنجی  تیپەكە  دروستكردبوو، 
ئەو  ڕاكێشابوو،  ئەمریكیی  ئاهەنگی  بەڵێندەرێكی 
گەشتێكی  ویستبووی  بەدڵبووبوو،  موزیكەكەیانی 
هونەرییان لە ئەمریكا بۆ ڕێكبخات، بەڵام پێویستی 
ئەوەی  بۆ  تیپەكەوە،  بارەی  لە  بوو  فیلمێك  بە 
بە  مۆزیكەكەیان  و  بكات  ساز  بۆ  زەمینەیان 
بڕۆن  بەرلەوەی  بناسێنێت،  ئەمریكی  جەماوەری 
بوو،  بەناوبانگ  یۆناندا  ناو  لە  تیپەكە  ئەوێ.  بۆ 
نواند  ڕەزامەندیی  یۆنانییەكە  بەرهەمهێنەرە  بۆیە 
پێشنیاریان  كاتە  ئەو  كرد.  قبووڵ  پرۆژەكەی  و 
بێگومان  بكەم.  بۆ  فیلمەكەیان  من  كە  كردم  بۆ 
ڕازی بووم، ئەوە بەلای منەوە هەلێكی نوێ بوو بۆ 

بینینی ئەزموونێكی زانستیی دیكە. 

نووسی،  سیناریۆكەم  ڕۆژێكدا  چەند  ماوەی  لە 
بارەی پشكنەرێكەوە،  لە  بوو  پۆلیسی  چیرۆكێكی 
وێنەگرتندا  كاتی  لە  مۆزیك.  لە  پڕبوو  فیلمەكە 
نێوانیان،  كەوتە  ناكۆكی  بەرهەمهێنەرەكە  دوو 
كرد  پاشەكشێی  ئەمریكییەكە  بەرهەمهێنەرە 
پێشبینیی  بەڵام  مایەوە،  تەنیا  بە  یۆنانییەكە  و 
داهاتێكی زۆری كرد. بەهۆی ناكۆكیی نێوانمانەوە 
ویستم بكشێمەوە، بەڵام هاوڕێیەكم خستمییە سەر 
باشترە،  كشانەوە  لە  دەركردن  كە  باوەڕەی  ئەو 
قەرەبوویەكی  دەركردندا  حاڵەتی  لە  چونكە 
بەردەوام  و  مامەوە  ئه وه   له به ر  وەردەگرم.  باش 
 42 جارێكیان  دەكرد.  توڕە  بەرهەمهێنەرەكەم 
دووبارەكردەوە،  گرتەیەكمان  وێنەگرتنی  جار 
بەو  بكات.  دا دەرم  بڕیاری  بەرهەمهێنەرەكە  بۆیە 
پارەیەشی كە دەستم كەوت، وێنەی یەكەمین فیلمی 

درامیی خۆمم گرت.

سه رچاوه :
عالم ثيو انجيلوبولوس السينمائي- براءة التحديقة 

الاولي
 tarjwma w صالح(  )امين   wargirawa ka  
)سينماتك(   amaday krdwa w la saity
blawkrawatawa

لە ڕێگەی 
گەڕانەوە لە 
فڕۆكەخانەوە 
و لە شوێنێكی 
دیاریكراودا، 
بەهۆی 
گیرانی ڕێگەی 
ئۆتۆمبیلەوە، 
ناچاربووم لە 
تاكسییەكە 
دابەزم و بەپێ 
بڕۆم. لەپڕ 
خۆم لە ناو 
خۆپیشاندانێكی 
خوێندكاراندا 
بینییەوە. 
پاش كەمێك 
پیاوانی پۆلیس 
دایان بەسەر 
خۆپیشاندەراندا 
و بە 
كوتەكەكانیان 
هەرچییەك 
بكەوتایەتە 
بەردەستیان 
دایان دەپڵوسی. 
یەكێكیان 
كوتەكێكی 
پێداكێشام 
و كەوتمە 
سەر زەوی و 
چاویلكەكەم 
شكا، بە 
زەحمەت 
گەیشتمەوە 
ماڵەوە

هاوڕێوهاوپۆلەكانملەوبڕوایەدابوونكە
فیلمەكانیمنباشترینفیلمن..ناویان
لێنام)ئالانرینێینوێ(


